
PROJEK PERUMAHAN

Projek Perumahan Idaman Solusi Pemilikan 
Kediaman Terunggul oleh Kerajaan Negeri 
Selangor yang dijayakan oleh Pemerbadanan 
Menteri Besar Selangor (MBI) bertujuan 
merancakkan lagi pembinaan rumah mampu 
milik di Negeri Selangor yang begitu mendapat 
permintaan tinggi penduduk yang ingin memliki 
kediaman sendiri.

Projek yang membabitkan 2,059 unit rumah dalam 
siri pertamanya di Kajang ini akan menumpukan 
kepada memberi kemudahan kepada proses 
pemilikan rumah.

Tarikh : 6 April 2019 I Tempat : Kajang 2, Mukim Bandar Batu 18, Semenyih 

Rumah Idaman menawarkan unit kediaman 
berkeluasan lebih 1,000 kaki persegi, tiga bilik 
tidur, dua bilik air dan dua parkir kereta dengan 
harga bersih hanya RM250,000. Setiap unit Rumah 
Idaman dibekalkan set televisyen, peti sejuk, 
kabinet TV, kabinet dapur, penyaman udara di 
setiap bilik dan pemanas air di bilik air.

Projek Perumahan Idaman mensasarkan untuk 
membina sebanyak 30,000 unit akan membuka 
peluang kepada penduduk Negeri Selangor yang 
ingin memiliki kediaman sendiri akan terlaksana.

IDAMAN SOLUSI PEMILIKAN KEDIAMAN TERUNGGUL

HARI TANPA TEMBAKAU
DAN SAMBUTAN NAFAS BARU
BERMULA RAMADAN MENJADI

Mengangkat tema Hari Tanpa Tembakau dan 
Sambutan Nafas Baru Bermula Ramadan menjadi 
pilihan Karnival 3W (Wellness, Welfare & Women) 
telah diadakan di Pantai Bagan Lalang, Sepang 
bariu-baru ini. Program yang berlangsung dari 
jam 7 pagi hingga 11 malam telah dihadiri 
seramai 3,000 orang awam, khususnya penduduk 
setempat dari sekitar daerah Sepang telah 
memeriahkan karnival tersebut.

Program ini telah disempurnakan oleh Datuk 
Seri Dr Dzulkefly Ahmad, Menteri Kesihatan 
dan turut disertai EXCO Kesihatan, Kebajikan, 
Pemberdayaan Wanita Dan Keluarga, YB Dr Siti 
Mariah Mahmud.

Bacaan ikrar bebas asap rokok dari Pasukan 
COMBI Selangor bersama Menteri Kesihatan 
menjadi simbolik bagi mengangkat tema kali ini.
Pelbagai pengisian acara menarik disajikan 
kepada pengunjung antaranya 10,000 langkah, 
‘Beyblade Challenge’, silat berpasukan semarak 

Tarikh : 4 Mei 2019 I Tempat : Pantai Bagan Lalang, Sepang

TEMA KARNIVAL 3W
api, ‘3W Beach Ultimate Open 2019’, bengkel 
gubahan bunga, sabun dan tuala, anyaman 
ketupat dan reben serta promosi Tahun Melawat 
Sepang 2019.

Karnival seumpama itu membina landasan terbaik 
buat rakyat Selangor mendapatkan maklumat 
berkaitan wanita, kebajikan dan kesihatan 
sekaligus memberi penerangan berhubung 
perkhidmatan yang disediakan oleh kerajaan 
negeri.

Sebelum ini, karnival 3W telah dilaksanakan di 
empat buah pihak berkuasa tempatan (PBT) 
di Selangor iaitu Majlis Perbandaran Ampang 
Jaya (MPAJ), Majlis Perbandaran Klang (MPK), 
Majlis Bandaraya Petaling Jaya (MBPJ dan Majlis 
Daerah Kuala Langat (MDKL).

Karnival 3W menjelajah ke seluruh PBT, pada 
setiap bulan dengan tema berbeza.

TAHNIAH

PERKHIDMATAN CEMERLANG BAGI
TAHUN 2018
Tarikh :11 April 2018

Tempat : Bankuet Dewan Jubli Perak Sultan Abdul Aziz 

170
DIUCAPKAN KEPADA

PENERIMA
ANUGERAH

Seramai 170 penjawat awam dari tujuh buah 
jabatan menerima Anugerah Perkhidmatan 
Cemerlang (APC) 2018, manakala 29 orang 
pula menerima Anugerah Jasamu Dikenang 
(AJD) 2019, yang diraikan dalam satu majlis.

Mereka terdiri daripada warga kerja yang 
berkhidmat di beberapa buah jabatan 
melibatkan Pejabat Setiausaha Kerajaan Negeri 
Selangor (64 penerima), Perbendaharaan 
Negeri Selangor (18 penerima), Pejabat 
Tanah dan Galian Selangor (30 penerima), 
Lembaga Perumahan dan Hartanah Selangor 
(10 penerima), Perbadanan Adat Melayu 
dan Warisan Negeri Selangor (10 penerima), 
Majlis Sukan Negeri Selangor (6 penerima) dan 
Jabatan Pendakwaan Syariah Negeri Selangor 
(3 penerima) .

Majlis ini amatlah bermakna bagi memberikan 
pengiktirafan dan penghargaan kepada warga 
kerja yang telah menunjukkan prestasi kerja 
yang cemerlang sepanjang tahun 2018.

Selain itu, turut disampaikan di dalam majlis ini 
adalah Anugerah Jasamu Di Kenang Tahun 
2018 yang melibatkan 29 orang pegawai dan 
kakitangan yang telah berkhidmat melebihi 
tempoh 25 tahun di pelbagai sektor awam dan 
kini masih berkhidmat di Pentadbiran Kerajaan 
Negeri Selangor serta pertukaran Ketua-Ketua 
Jabatan dan kakitangan yang telah bersara .

Syabas dan tahniah kepada penerima anugerah 
di atas prestasi cemerlang serta komitmen yang 
tinggi dalam memastikan sistem penyampaian 
perkhidmatan awam sentiasa berada di tahap 
tertinggi.
Tahniah diucapkan kepada penerima.

DATO’ MENTERI BESAR SELANGOR 
SEBAGAI LOKASI PROGRAM PENGHAYATAN ISLAM

KEDIAMAN RASMI
Kediaman Rasmi Dato’ Menteri Besar Selangor, 
dijadikan sebagai lokasi bagi Program 
Penghayatan Islam. Program anjuran Pejabat 
Dato’ Menteri Besar dibawah Jawatankuasa Hal 
Ehwal Agama Islam turut dilangsungkan pada 
minggu kedua dan keempat bulan Ramadan.

YAB Tuan Amirudin Shari,Dato’ Menteri Besar 
Selangor, berkata, program ini dianjurkan 
bagi memperkukuh penghayatan terhadapat 
kefahaman Islam dan mengamalkan nilai-nilai 
murni dalam pentadbiran yang  melibatkan 
nilai integriti, amanah dan berbuat baik dalam 
melaksanakan amanah. 

Tarikh : 9 Mei 2019
Tempat : Kediaman Rasmi YAB Dato’ Menteri Besar, Seksyen 7, Shah Alam

Kesempatan ini, YB Tuan Amirudin turut 
meluangkan masa berbuka puasa bersama 
pegawai-pegawai kerajaan dan Anak Syarikat 
Negeri Selangor serta menunaikan solat Maghrib, 
Isyak dan Tarawih secara berjemaah.

Turut hadir dalam majlis tersebut adalah YB Dato’ 
Mohd Amin Bin Ahmad Ahya, Setiausaha Kerajaan 
Negeri dan Ahli-Ahli mesyuarat Kerajaan Negeri 
Selangor.

19,244 PENJAWAT AWAM SELANGOR DAPAT 
BANTUAN KHAS AIDILFITRI SEBULAN GAJI
Tarikh : 17 Mei 2019
Tempat : Auditorium, Dewan Jubli Perak Sultan Abdul Aziz, Shah Alam Seksyen 7, Shah Alam

REZEKI DI BULAN RAMADAN:

Penjawat awam Selangor 
akan menerima bantuan khas 
kewangan sebanyak satu bulan 
gaji sempena sambutan Hari Raya 
Aidifitri yang akan menjelang tiba.

Pemberian bantu khas tersebut 
diumumkan oleh YAB Tuan 
Amirudin Shari, Dato’ Menteri 
Besar Selangor pada majlis Rapat 
Ramadan Bersama Kakitangan 
Awam Selangor 2019 yang 
berlangsung di Dewan Jubli Perak 
Sultan Abdul Aziz, Shah Alam.

Bantuan di bawah Insentif 
Mahabbah Ramadan akan 
dibayar kepada kesemua 19,244 
penjawat awam pada 7 Jun 
depan.

Kerajaan Negeri Selangor 
memperuntukkan sebanyak 
RM33.84 juta untuk insentif ini 
dan menyediakan bantuan khas 
berjumlah RM1,000 kepada 739 
orang kakitangan persekutuan 
yang berkhidmat di negeri ini.

Selain itu, bantuan khas kewangan 

satu bulan gaji juga akan 
diberikan kepada kakitangan 
beberapa syarikat milik kerajaan 
(GLC) negeri melibatkan jumlah 
pembayaran sebanyak RM5.621 
juta.

Kerajaan Negeri Selangor 
turut membuat keputusan 
memuktamadkan jumlah 
bantuan khas kewangan 
sebanyak tiga bulan gaji untuk 
tahun ini.

Ini bermakna bantuan khas 
kewangan pada akhir tahun ini 
adalah penambahan dua bulan 
gaji bergantung kepada indeks 
petunjuk prestasi (KPI) kerja 
masing-masing.

Bulan Ramadhan adalah 
anugerah agung dari Allah 
s.w.t untuk umat Islam 
seluruhnya bagi menambah 
amalan demi meraih 
ganjaran dan ketaqwaan 
yang dijanjikan-Nya.

Amalan sunat seperti solat 
sunat tarawih, tadarus al-
Quran, tazkirah, iftar jamaie, 
sedekah dan seumpamanya 
adalah amat digalakkan 
dilaksanakan khususnya di 
dalam bulan Ramadhan al-
Mubarak.

Kerajaan Negeri bersama 
Jabatan Agama Islam 
Selangor telah mengadakan 
Majlis Berbuka Puasa (Ihya’ 
Ramadhan) yang telah 
dijalankan sepanjang bulan 
Ramadan meliputi seluruh 
daerah dalam Negeri 
Selangor. 

DYMM Sultan Selangor 
berkenan untuk turut serta 

pada Majlis Berbuka Puasa 
(Ihya’ Ramadhan) bersama 
Rakyat.

Antara pengisian yang 
dilaksanakan adalah 
Penyampaian Sumbangan 
Hari Raya kepada Fakir, Miskin 
dan Saudara Baru, Perasmian 
Masjid dan pemberian zakat 
oleh jabatan dan agensi serta 
majlis berbuka puasa dan solat 
terawih.
Program yangi dijalankan 
sepanjang Bulan Ramadhan 
bagi mengimarahkan 
bulan yang penuh dengan 
keberkatan ini satu usaha 
membentuk modal insan yang 
seimbang dan cemerlang di 
dunia dan akhirat.
InsyaAllah

(IHYA’ RAMADHAN) BERSAMA D.Y.M.M. 
SULTAN SELANGOR

(IHYA’ RAMADHAN) BERSAMA D.Y.M.M. 
SULTAN SELANGOR

Majlis Berbuka PuasaMajlis Berbuka Puasa

Sambutan Aidilfitri pada tahun ini 
diteruskan dan Kerajaan Negeri 
Selangor turut tidak melepaskan 
peluang untuk mengadakan Majlis 
Rumah Terbuka Hari Raya AidilFitri 
Peringkat Negeri Selangor 2019 
bertempat di Bulatan Bazarena, 
Seksyen 13, Shah Alam. 

Para tetamu dilihat mula memenuhi 
padang ini seawal pukul 5.30 petang 
dan kehadiran dianggarkan melebihi 
50,000 pengunjung yang hadir pada 
hari tersebut.

YAB Menteri Besar Selangor, Tuan 
Amirudin Shari dalam ucapannya 
berkata, sambutan Aildilfitri pada hari 
ini yang dihadiri rakyat yang berbilang 
kaum merupakan manifestasi kepada 
keharmonian masyarakat negeri ini. 
Keharmonian dan perpaduan rakyat 
menjadi kunci kejayaan dan sekaligus 
menjadikan Selangor sebagai negeri 
contoh. 

Beliau menyeru seluruh rakyat  
Selangor, untuk bersama-sama 
menggalas peranan amanah bagi 
membangun dan memelihara 
kemakmuran dan kesejahteraan  
negeri.

LEBIH 50,000

Tarikh : 15 Jun 2018 I Tempat :Bulatan Bazarena, Seksyen 13, Shah Alam

PENGUNJUNG MERIAHKAN SAMBUTAN HARI RAYA 
AIDILFITRI PERINGKAT NEGERI SELANGOR

DYMM Sultan Selangor, Sultan Sharafuddin Idris 
Shah turut berkenan berangkat ke majlis rumah 
terbuka ini bersama Tengku Permaisuri Selangor, 
Tengku Permaisuri Norashikin. Pada majlis tersebut 
juga Tuanku Sultan Selangor turut berkenan 
untuk menyampaikan sumbangan hari raya 

kepada anak-anak yatim, fakir miskin dan rumah 
kebajikan orang tua di sekitar Selangor.

Turut hadir pada majlis tersebut adalah  Menteri 
Hal Ehwal Ekonomi, YAB Dato’ Seri Mohamed 
Azmin Ali dan isteri.

DYMM SULTAN SELANGOR SULTAN SHARAFUDDIN IDRIS SHAH
DISEMPURNAKAN OLEH :

DI BAWAH BANGUNAN SUK SELANGOR 
MERIAHKAN RUMAH TERBUKA AIDILFITRI

GABUNGAN
JABATAN6
Buat pertama kalinya, sambutan Rumah Terbuka 
Aidilfitri digabungkan bersama enam jabatan di 
bawah Bangunan Setiausaha Kerajaan Negeri 
Selangor (SUK) diadakan sekaligus pada tahun 
ini. Memilih 29 Syawal sebagai penutup sambutan 
Aidilfitri, penganjuran rumah terbuka yang 
berkonsepkan sederhana dan berjimat cermat, 
tetap berlangsung dengan meriah.

Majlis rumah terbuka ini diadakan secara 
bersama melibatkan jabatan seperti Kelab SUK 
Selangor, Perbendaharaan Negeri Selangor 
(PWN), Pejabat Tanah dan Galian Selangor 
(PTGS), Jabatan Perhutanan Negeri Selangor, 
Jabatan Pengairan & Saliran Selangor (JPS) dan 
Lembaga Perumahan Dan Hartanah Negeri 
Selangor. Tujuannya adalah bagi memupuk 

jalinan kerjasama dan mengeratkan silaturrahim 
antara jabatan-jabatan.
Majlis berlangsung begitu meriah dengan 
kehadiran kira-kira 2,000 tetamu yang hadir 
meliputi warga kerja di Bangunan SUK, pelbagai 
jabatan dan agensi lain di bawah Kerajaan 
Negeri serta tetamu undangan khas.
Selain menikmati pelbagai juadah, hadirin turut 
dihiburkan dengan persembahan nyanyian 
daripada kakitangan jabatan yang berbakat 
serta persembahan daripada murid-murid Taska 
SUK Selangor sebelum menerima duit raya 
daripada YAB Dato’ Menteri Besar.
Tetamu turut disajikan dengan aneka buah-
buahan tempatan seperti durian, nangka, 
manggis, pisang, buah naga, cempedak, nenas 
dan jambu yang di bawa khas daripada FAMA 
dan Perbadanan Kemajuan Pertanian Selangor 
(PKPS).

Tarikh : 3 Julai 2019
Tempat :Auditorium, Dewan Jubli Perak, Pejabat SUK Selangor

Tarikh : 12 April 2019 I Tempat : Daerah Kuala Langat Selangor

JELAJAH MAJU BERSAMA
Y.A.B. DATO’ MENTERI BESAR SELANGOR DAN Y.B.AHLI-AHLI 

MMKN NEGERI SELANGOR KE DAERAH KUALA LANGAT
YAB Tuan Amirudin Shari, Dato’ Menteri Besar, memulakan 
lawatan kerja melalui program Jelajah Maju Bersama ke 
Daerah Kuala Langat.

Program dimulakan dengan menunaikan solat Subuh 
berjemaah bersama penduduk setempat di Masjid Jamek As-
Solihin, Kanchong Darat.

Beliau seterusnya memulakan perhimpunan pagi bersama 
penjawat awam di Dewan Sri Jugra, Telok Datok sebelum 
mempengerusikan Mesyuarat Ahli Majlis Mesyuarat Kerajaan 
Negeri (MMKN), di Pejabat Daerah dan Tanah Kuala Langat 
dan kemudiannya menunaikan solat Jumaat di Masjid At-
Taqwa, Banting sebelum memulakan lawatan tapak di 
beberapa kawasan sekitar Kuala Langat.

Selesai menunaikan solat Jumaat, YAB Dato’ Menteri Besar di 
bawa melawat tapak Paragliding, Bukit Jugra untuk mencuba 
sendiri sukan lasak itu disusuli lawatan ke Taman Rekreasi Paya 
Bakau, Sijangkang.

Manakala, pada sebelah petang pula program diteruskan 
dengan lawatan ke Ladang Teh Boh Plantation, Bukit 
Cheeding, Banting.

Manakala, pada sebelah malam pula, Sesi Townhall bersama 
wakil penduduk bagi mendengar sendiri permasalahan rakyat 
di Daerah Kuala Langat.

BERSAMA Y.A.B. DATO’ MENTERI 
BESAR SELANGOR DAN Y.B. AHLI-
AHLI MMKN NEGERI SELANGOR 
KE DAERAH KUALA SELANGOR

JELAJAH
MAJU

Tarikh : 26 April 2019 I Tempat : Daerah Kuala Selangor

YAB Tuan Amirudin Shari, Dato’ Menteri Besar Selangor 
memulakan program Jelajah Maju Bersama ke Daerah 
Kuala Selangor, bagi mendekati rakyat serta melihat 
lebih dekat permasalahan di kawasan setempat.

Bermula seawal 6 pagi, YAB Dato’ Menteri Besar  tiba 
di perkarangan Masjid Jamek Sultan Ibrahim bagi 
menunaikan solat Subuh berjemaah seterusnya beliau 
bergerak ke Restoran Miah Corner, Taman Bendahara 
bagi menikmati sarapan disediakan sambil beramah 
mesra bersama penduduk setempat.

Beliau seterusnya menghadiri Perhimpunan Pagi 
bersama Penjawat Awam serta mendengar taklimat 
pembentangan laporan Daerah Kuala Selangor.

Sekitar 10 pagi, beliau berada di Dewan Raja Lumu, 
Pejabat Agama Daerah Kuala Selangor bagi sesi 
‘townhall’ sebelum berangkat ke Masjid Jamiul 
Muhammadiah, Kampung Kuantan untuk menunaikan 
solat Jumaat.

Setelah itu, YAB Dato’Menteri Besar di bawa melawat 
ke Sekolah Menengah Kebangsaan Kuala Selangor 
bagi melihat sendiri struktur bangunan yang retak dan 
memerlukan perhatian disamping merasmikan kempen 
Misi Gempur Denggi bersama murid-murid sekolah.

Program berakhir setelah melawat Selangor Fruit Valley, 
Bestari Jaya.

YB SETIAUSAHA KERAJAAN NEGERI PERAK BERSAMA 
PENGHULU NEGERI PERAK KE PENTADBIRAN SETIAUSAHA 
KERAJAAN NEGERI SELANGOR

PENANDA ARAS
LA

W
AT

AN

Seramai 99 orang penghulu Negeri Perak telah 
mengadakan lawatan penanda aras ke Pejabat 
Setiausaha Kerajaan Negeri (SUK) Selangor, yang 
merupakan usaha perancangan komprehensif 
dalam memperkasakan Institusi Penghulu Negeri 
Perak melalui perkongsian ilmu dan saling 
bertukar-tukar pendapat dalam meningkatkan 
kualiti mutu perkhidmatan.

Program dimulai dengan kunjungan hormat 
oleh YB Tuan Haji Zainal Azman Bin Abu Seman, 
Setiausaha Kerajaan Negeri Perak ke Pejabat 
Setiausaha Kerajaan Negeri Selangor, YB Dato’ 
Mohd Amin Bin Ahmad Ahya, diikuti dengan sesi 
bergambar bersama 99 orang Penghulu Negeri 

Tarikh : 25 Jun 2018 I Tempat : Foyer Pejabat SUK Selangor

Perak yang diadakan di Dataran Pejabat SUK.
Program diteruskan dengan Taklimat 
Pembangunan Negeri Selangor yang telah 
disampaikan oleh Tuan Amri Bin Ismail, selaku 
Timbalan Pengarah Seksyen Sektoral serta sesi 
soal jawab bagi membuka peluang kepada 
penghulu-penghulu bertanyakan soalan dan 
mendapatkan perkongsian idea dalam mengurus 
tadbir pengurusan mukim.

Lawatan penanda aras ini bukan sahaja dapat 
mengeratkan hubungan antara dua negeri, 
malahan perkongsian idea yang bernas dapat 
membantu kedua-dua buah negeri mencapai 
kecemerlangan dalam pentadbiran.

LAWATAN
JABATAN PERKHIMDMATAN AWAM (JPA) KE SSDU

Tarikh : 18 Jun 2018
Tempat : Boardroom Smart Selangor Delivery Unit, Bangunan Plaza Perangsang

Jabatan Perkhidmatan Awam (JPA) telah mengadakan 
lawatan ke Pejabat Pengurusan Projek Smart Selangor 
bagi mendengar taklimat dan penerangan berkenaan 
dengan Smart Selangor yang merupakan salah satu inisiatif 
oleh Kerajaan Negeri Selangor dalam meningkatkan kualiti 
hidup rakyat agar selari dengan gelombang pembandaran 
dan mencapai aspirasi Negeri Selangor menjadi Smart 
State pada tahun 2025.

Objekif lawatan dan sesi taklimat ini adalah untuk 
mendapatkan penerangan mengenai Smart Selangor 
serta inisiatif-inisiatif yang telah dirancang dan dilaksanakan 
serta berkongsi pengalaman Kerajaan Negeri dalam 
menghasilkan blueprint dan framework projek Smart 

Selangor dan cabaran-cabaran dalam merancang, melaksana dan menyelaras dasar dan strategi 
berkaitan pelaksanaan Smart Selangor. Taklimat dan pembentangan mengenai Projek dan Program 
Smart Selangor telah disampaikan oleh   Dr. Fahmi Bin Ngah yang merupakan Pengarah Smart Selangor 
Delivary Unit (SSDU).

Setelah selesai pembentangan, rombongan telah dibawa melawat ke Smart Selangor Command 
Centre untuk melihat sistem dan teknologi yang digunapakai bagi memantau sebarang bencana.

Lawatan tersebut turut disertai daripada Bahagian Pembangunan & Pengurusan Maklumat Strategik 
JPA dan Suruhanjaya Perkhidmatan Awam yang diketuai oleh YBhg. Datuk Hj. Mohd Danial Bin Maalip, 
Pengarah Bahagian Pembangunan Dan Pengurusan Maklumat Strategik JPA. Turut serta dalam taklimat 
tersebut YBhg. Tuan Hj. Zamani Bin Ahmad, Timbalan Setiausaha Kerajaan Negeri (TSUK Pengurusan) 
dan ketua-ketua bahagian daripada Pejabat SUK Selangor.

PROGRAM SLIM SELANGOR
GALAK PENJAWAT AWAM TAMPIL LEBIH SIHAT
Program Sihat Selangor menggalakkan penjawat 
awam negeri menjalani amalan hidup yang sihat 
sekali gus mendapatkan berat badan ideal.

Menerusi program itu warga kerja di bangunan 
Pejabat Setiausaha Kerajaan Negeri (SUK) Selangor 
diberikan pelepasan selama sejam, untuk aktiviti 
senaman pada Rabu (setiap minggu).

Bagi kategori lebih intensif iaitu khas untuk mereka 
yang mempunyai berat berlebihan dengan bacaan 
Indeks Jisim Tubuh (BMI) mencecah 30, program 
akan dilaksanakan pada setiap hari Khamis bermula 
jam 4.30 petang.

YB Puan Dr Siti Mariah Mahmud EXCO Kesihatan, 
Kebajikan, Pemberdayaan Wanita dan Keluarga, 
berkata jurulatih akan membantu golongan memiliki 
BMI 30 ini mengurangkan berat badan sekurang-
kurangnya enam kilogram dalam tempoh tiga bulan. 
Peserta kategori intensif juga akan diberikan panduan 
pemakanan sihat supaya dapat mengekalkan berat 
ideal.

Bagi kategori ini, terbuka kepada 50 peserta bagi sesi 
pertama dan sesi kedua dibuka selepas tiga bulan 
iaitu apabila selesai sesi pertama.

Tarikh : 19 Jun 2018 I Tempat : Foyer Pejabat SUK Selangor

HARI BERTEMU 
PELANGGAN
SECARA  MAYA  DEKATI  MASYARAKAT

15 Mei 2019 | Makmal Komputer,Bahagian Pengurusan Maklumat

Pejabat Setiausaha Kerajaan Negeri Selangor 
(SUK) hari ini membuka ruang seluasnya 
kepada masyarakat untuk menyalurkan 
aduan, mendapatkan info terkini mengenai 
perkhidmatan dan bertanyakan soalan 
kepada Pejabat SUK dengan mengadakan 
Hari Bertemu Pelanggan secara maya. 
Sesi kali ini hanya melibatkan topik atau 
perkhidmatan dari Bahagian Pengurusan 
Sumber Manusia.

Kaedah interaksi yang akan digunakan 
ialah menggunakan aplikasi Chat melalui 
sistem online http://epelanggan.selangor.
gov.my di mana membolehkan orang ramai 
mendapatkan penjelasan serta bertanyakan 
soalan dan maklumbalas akan dijawab 
secara terus dari pegawai-pegawai yang 
terlibat. 

Hari Bertemu Pelanggan secara maya 
ini merupakan kaedah komuniksi dua 
hala dan merupakan usaha Pejabat SUK 
yang mahu mendekati masyarakat dan 
mempermudahkan urusan orang ramai.

Program ini berlangsung mulai jam 9.00 pagi 
hingga 4.00 petang melibatkan Cawangan 
Perkhidmatan, Cawangan Biasiswa & 
Pinjaman Pelajaran, Cawangan Pengurusan 
Prestasi & Kualiti, Cawangan Pengurusan 
Kaunseling dan Psikologi, Cawangan 
Pembangunan Organisasi, Unit Pentadbiran, 
Cawangan Latihan dan Kompetensi, Pusat 
Latihan Awam Selangor (PLAS / PULAPES), 
Unit Pendidikan Tinggi, Unit Bina Insan, Unit 
Pembangunan Sosial dan Unit Pendidikan.

MENCARE
- INISIATIF LELAKI MENDORONG WANITA TERSAYANG
  MELAKUKAN SARINGAN PAYUDARA

Kerajaan Negeri Selangor telah melancarkan program 
MenCare bagi menuntut pembabitan dan sokongan 
kaum lelaki dalam meningkatkan kesedaran wanita 
terhadap kanser payudara.

YB Puan Dr Siti Mariah Mahmud selaku EXCO Kesihatan, 
Kebajikan, Pemberdayaan Wanita dan Keluarga Negeri 
Selangor berkata, program ini bertujuan menggalakkan 
inisiatif lelaki mendorong wanita tersayang melakukan 
saringan payudara bagi mengesan tanda-tanda 
kanser ketika di tahap awal. Sekiranya dapat dikesan 
awal, kadar kesembuhan adalah 80 hingga 90 peratus, 
berbanding di tahap akhir.

Pada masa sama, beliau berkata, Kerajaan Negeri 
mengucapkan terima kasih kepada Majlis Kebangsaan 
Pertubuhan-Pertubuhan Wanita (NCWO) dan syarikat 
farmaseutikal, Pfizer kerana sudi bekerjasama dalam 
program itu.

Antara pengisian dalam majlis pelancaran terbabit 
adalah pembentangan hasil Kaji Selidik MenCare 2019 
dan sesi perkongsian bersama pasangan yang pernah 
mengidap kanser payudara.

Kaunter pemeriksaan kesihatan percuma, Pemeriksaan 
Sendiri Payudara (PSP) serta reruai penerangan 
berkaitan MenCare dan Skim Pemeriksaan Mammogram 
Percuma Selangor (MammoSEL) turut dibuka kepada 
pengujung yang hadir.

MenCare adalah inisiatif NCWO Malaysia dengan 
kerjasama Pfizer sejak 2008 dengan tujuan mengajar 
kaum lelaki berkenaan kanser payudara dan kesannya 
terhadap institusi kekeluargaan.

Tarikh : 23 April 2019 I Tempat : Lobi Pejabat SUK Selangor

HENTIAN BAS SMART SELANGOR,
APLIKASI SISTEM PENGANGKUTAN PINTAR SELANGOR (SITS)
DAN TREK BASIKAL SHAH ALAM
Smart Selangor Delivery Unit dan Majlis 
Bandaraya Shah Alam telah bekerjasama 
untuk mewujudkan inisiatif Smart Selangor 
Bus Stop yang pasti akan memberi 
banyak manfaat kepada rakyat Selangor 
khususnya. Hentian bas pintar dan unik 
ini mencerminkan beberapa ciri-ciri 
utama yang perlu dimiliki oleh sebuah 
bandar pintar seperti mesra pengguna, 
infrastruktur selesa dan yang paling 
utama, kewujudan lapisan digital.

Berfungsi melengkapkan kemudahan 
pengangkutan awam supaya lebih 
efisien, telah diwujudkan satu aplikasi PE

LA
NC

AR
AN

Tarikh : 27 April 2019  I Tempat : Dataran Plaza Perangsang, Shah Alam

Selangor Intelligent Transport System bagi 
membolehkan para pengguna mengenalpasti 
hentian Bas Smart Selangor yang terdekat di 
samping menyemak jangkaan waktu ketibaan 
bas yang seterusnya. Malahan, jadual perjalanan 
bas Smart Selangor juga turut dipaparkan untuk 
kemudahan pengguna.
Ciri penting tersebut juga membolehkan 
pengumpulan data termasuk jumlah bilangan 
pengguna, pengguna semasa waktu puncak, 
demografi pengguna, ketepatan waktu ketibaan 
bas dan beberapa lagi ciri keselamatan untuk 
menjamin keselesaan pengguna.

Majlis Pelancaran Hentian Bas Smart Selangor, 
Aplikasi Sistem Pengangkutan Pintar Selangor 
(SITS) dan Trek Basikal Shah Alam telah dirasmikan 
oleh YAB Tuan Amirudin Shari, Dato’Menteri Besar 
Selangor di Dataran Plaza Perangsang, Shah 
Alam.

SJKT CEMERLANG DALAM UPSR DIRAIKAN
731 PELAJAR Kerajaan Negeri meraikan pelajar-pelajar 

cemerlang dari Sekolah Jenis Kebangsaan Tamil 
(SJKT) dalam peperiksaan Ujian Pencapaian 
Sekolah Rendah (UPSR).

YB Tuan V Ganabathirau selaku Exco Pekerja 
Ladang, Kemiskinan, Kerajaan Prihatin Negeri 
Selangor, berkata penghargaan itu diberikan 
kepada 731 pelajar SJKT seluruh negeri dengan 
keputusan cemerlang 7A, 6A dan 5A dalam UPSR 
melalui peruntukan Tabung Anak Pekerja Ladang.

Setiap pelajar cemerlang diberikan sijil 
penghargaan dan wang saguhati sebagai 
menghargai titik peluh dan usaha pelajar itu sendiri 
dan ini sekaligus memberi motivasi kepada anak-
anak murid lain untuk maju dalam pembelajaran 
mereka selepas ini.

Pelajar mendapat keputusan cemerlang 7A 
menerima wang saguhati berjumlah RM200 setiap 
seorang. Manakala bagi keputusan 6A, menerima 
wang tunai RM150 dan RM100 bagi keputusan 5A.

Dalam pada itu, Sekolah Jenis Kebangsaan 
Tamil Simpang Lima diumumkan sebagai SJKT 
terbaik, membawa pulang wang tunai berjumlah 
RM10,000.

Sementara Sekolah Jenis Kebangsaan Tamil 
Kajang di tempat kedua (RM6,000) dan Sekolah 
Jenis Kebangsaan Tamil Vivekananda di tempat 
ketiga (RM4,000).

2019  I Tempat : Dewan Jubli Perak

DIALOGUE@SHAHALAM
MALAYSIA BAHARU:
Bagi menjadikan Negeri Selangor sebagai sebuah negeri yang maju dan utama di rantau Asia Tenggara 
menjelang tahun 2025, sinergi antara ahli politik dan penjawat awam bekerja sebagai satu pasukan 
adalah penting demi merealisasikan hasrat tersebut.

MENGGARAP SINERGI POLITIKUS DAN PENJAWAT AWAM

Tarikh : 3 Mei 2019  I Tempat : Pusat Konvensyen Shah Alam SACC

YAB Tuan Amirudin Bin Shari, Dato’ Menteri Besar 
Selangor berkata, peranan penjawat awam sangat 
penting agar semua dasar yang dicadangkan 
pemimpin dapat dilaksanakan dengan baik. Di 
Selangor sinergi antara ahli politik dan penjawat 
awam berada pada tahap yang sangat baik dan 
masing-masing telah menunjukkan sikap saling 
menghormati dan menjaga profesionalisme demi 
membangunkan negeri.

Beliau berkata demikian ketika menyampaikan 
ucapan aluan sempena penganjuran sulung 
Dialogue@Shah Alam yang menampilkan bekas 
Menteri Perdagangan Antarabangsa dan Industri, 
Datuk Seri Mustapa Mohamed.

Penganjuran program ini selaras dengan 
pembentangan Belanjawan Selangor 2019 untuk 
mewujudkan budaya ilmu dan saling bertukar 
pandangan ke arah lebih baik.

Program Kesedaran Kewangan yang dianjurkan 
oleh Pejabat Pendaftar Agensi Pelaporan Kredit, 
Kementerian Kewangan yang julung kali diadakan 
dengan kerjasama Pejabat Setiausaha Kerajaan 
Negeri Selangor. Program ini bertujuan untuk 
meningkatkan kesedaran mengenai kepentingan 
pengurusan kewangan bagi membentuk reputasi 
kredit positif dan mengawal keberhutangan yang 
serius dalam kalangan penjawat awam. 

Pengisian program tersebut melibatkan tiga sesi 
pembentangan ceramah oleh Pejabat Pendaftar 
Agensi Pelaporan Kredit, Kementerian Kewangan 
Malaysia, Jabatan Insolvensi Malaysia dan Agensi 
Kaunseling Pengurusan Kredit, Bank Negara Malaysia. 
Sepanjang program ini juga disediakan kaunter 
semakan laporan kredit, kaunter khidmat nasihat 
dan semakan maklumat CCRIS kebankrapan yang 
disediakan secara percuma kepada penjawat 
awam.

Program ini telah dirasmikan oleh  YBhg. Tuan Haji 
Zamani Ahmad bin Mansor, Timbalan Setiausaha 
Kerajaan (Pengurusan).

KESEDARAN AWAM
KEPENTINGAN PENGURUSAN KEWANGAN

PR
OG

RA
M

Tarikh : 8 April 2018 I Tempat : Ballroom, Dewan Jubli Perak Pejabat SUK Selangor

Negeri Selangor telah dipilih sebagai salah 
satu lokasi laluan dan Flag Off bagi acara 
peringkat Antarabangsa Le Tour De Langkawi 
(LTdL) yang telah diadakan pada 9 April 2019 
bertempat di Dataran Kemerdekaan, Shah 
Alam. Majlis pelepasan (Flag Off) ini telah 
disempurnakan oleh YB Tuan Mohd Khairuddin 
Bin Othman selaku EXCO Pembangunan 
Generasi Muda & Sukan dan Pembangunan 
Modal Insan Negeri Selangor.

Perbadanan Adat Melayu dan Warisan Negeri 
Selangor (PADAT) telah mempersembahkan 
tarian kebudayaan sebagai selingan sebelum 
acara kemuncak dijalankan. Ini merupakan 
salah satu peluang mempromosikan 
kebudayaan Negeri Selangor dengan konsep 
Sport Tourism memandangkan hampir seratus 
agensi media antarabangsa membuat liputan 
pada acara tersebut.

Seramai 121 orang pelumba menyertai 
upacara 'Flag off' Le Tour De Langkawi 2019 
peringkat ke-4 laluan dari Shah Alam ke 
Genting Highlands.

LE TOUR DE LANGKAWI (LTDL)
SELANGOR, LOKASI
KE-4
SELANGOR, LOKASI
KE-4
SELANGOR, LOKASI
KE-4

Tarikh : 9 April 2019  I Tempat : Dataran Kemerdekaan Shah Alam






